К ОПУБЛИКОВАНИЮ 
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Муниципальнӧй юкӧнъяслӧн сьӧмкудъяслы зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй асэмбурӧ дон босьттӧг сетігӧн жыръяс кӧртымалысьяссӧ да налӧн семьяясӧ пырысьяссӧ мӧдлаӧ овмӧдӧм вылӧ Коми Республикаса республиканскӧй сьӧмкудйысь мукӧд сьӧмкудкостса трансферт сетан правилӧяс вынсьӧдӧм йылысь
«Россия Федерацияса субъектъяслӧн сьӧмкудъяслы зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс дон босьттӧг сетігӧн жыръяс кӧртымалысьяссӧ да налӧн семьяясӧ пырысьяссӧ мӧдлаӧ овмӧдӧм вылӧ федеральнӧй сьӧмкудйысь мукӧд сьӧмкудкостса трансферт сетан правилӧяс вынсьӧдӧм йылысь» Россия Федерацияса Веськӧдлан котырлӧн 2020 во лӧддза-номъя тӧлысь 30 лунся 968 №-а шуӧм серти Коми Республикаса Веськӧдлан котыр шуис:
1. Вынсьӧдны Муниципальнӧй юкӧнъяслӧн сьӧмкудъяслы зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй асэмбурӧ дон босьттӧг сетігӧн жыръяс кӧртымалысьяссӧ да налӧн семьяясӧ пырысьяссӧ мӧдлаӧ овмӧдӧм вылӧ Коми Республикаса республиканскӧй сьӧмкудйысь мукӧд сьӧмкудкостса трансферт сетан правилӧяссӧ содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысьлысь –
Коми Республикаса сьӧм овмӧс министрлысь
могъяс олӧмӧ пӧртысь                                                                                               Г. Рубцова
Сыктывкар 
2020 вося йирым тӧлысь 29 лун 
533 №
ВЫНСЬӦДӦМА
Коми Республикаса Веськӧдлан котырлӧн
2020 во йирым тӧлысь 29 лунся 533 №-а шуӧмӧн
(содтӧд)
Муниципальнӧй юкӧнъяслӧн сьӧмкудъяслы зданиеяс, сооружениеяс, кутшӧмъясӧс 
абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй асэмбурӧ дон босьттӧг сетігӧн жыръяс кӧртымалысьяссӧ да 
налӧн семьяясӧ пырысьясӧс мӧдлаӧ овмӧдӧм вылӧ Коми Республикаса республиканскӧй сьӧмкудйысь мукӧд сьӧмкудкостса трансферт сетан
ПРАВИЛӦЯС
1. Тайӧ Правилӧясыс урчитӧны муниципальнӧй юкӧнъяслӧн сьӧмкудъяслы зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй асэмбурӧ дон босьттӧг сетігӧн жыръяс кӧртымалысьяссӧ да налӧн семьяясӧ пырысьясӧс мӧдлаӧ овмӧдӧм вылӧ Коми Республикаса республиканскӧй сьӧмкудйысь мукӧд сьӧмкудкостса трансферт (водзӧ – мукӧд сьӧмкудкостса трансферт) сьӧм тшӧт весьтӧ, кутшӧмӧс сьӧмӧн могмӧдан ӧшмӧсӧн лоӧны Коми Республикаса республиканскӧй сьӧмкудлы зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг сетӧмкӧд йитӧдын сьӧмӧн видзӧм вылӧ да урчитӧм пӧрадокын аварийнӧйӧн шуӧм уна патераа керкаясын олан жыръяс дон босьттӧг сетігӧн жыръяс кӧртымалысьяссӧ да налӧн семьяясӧ пырысьяссӧ мӧдлаӧ овмӧдӧм вылӧ федеральнӧй сьӧмкудйысь мукӧд сьӧмкудкостса трансферт, сетан пӧрадок, медшӧр могъяс да условиеяс (водзӧ – Правилӧяс).
2. Мукӧд сьӧмкудкостса трансфертсӧ сетӧны Коми Республикаын муниципальнӧй юкӧнлӧн сьӧмкудлы (водзӧ – муниципальнӧй юкӧн) сы могысь, медым сьӧмӧн ӧтув могмӧдны, сы лыдын тырвыйӧ йӧрышын, муниципальнӧй юкӧнлысь рӧскод кӧсйысьӧмъясӧ, кутшӧмъяс артмӧны зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзигӧн да урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй эмбурӧ дон босьттӧг сетігӧн жыръяс кӧртымалысьяссӧ да налӧн семьяясӧ пырысьяссӧ мӧдлаӧ овмӧдігӧн.
3. Коми Республикаса эмбур да му йитӧдъяс комитет (водзӧ – Комитет) сетӧ тайӧ Правилӧяслӧн 2 пунктын медшӧр могъяс вылӧ мукӧд сьӧмкудкостса трансфертсӧ мукӧд сьӧмкудкостса трансферт сетӧм йылысь артмӧдчӧм подув вылын, кутшӧмӧс кырымалӧма Комитет, кодлы кыдзи Коми Республикаса республиканскӧй сьӧмкуд сьӧм босьтысьлы сетӧма мукӧд сьӧмкудкостса трансферт сетӧм вылӧ сьӧмкуд кӧсйысьӧмъяслысь лимитъяссӧ, да Коми Республикаын меставывса асвеськӧдлан орган костын «Электроннӧй сьӧмкуд» ӧтйӧза сьӧмӧн веськӧдлан канму ӧтувтӧм юӧртан системаын (водзӧ – Артмӧдчӧм).
4. Муниципальнӧй юкӧнлысь рӧскод кӧсйысьӧмъяссӧ сьӧмӧн ӧтув могмӧдан медпозяна тшупӧдсӧ урчитӧны 100 прӧчент ыдждаын.
5. Муниципальнӧй юкӧнлӧн сьӧмкудлы мукӧд сьӧмкудкостса трансферт юклӧмсӧ вынсьӧдӧны локтан финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса оланпасӧн.
6. Мукӧд сьӧмкудкостса трансферт сетан условиеясыс:
а) эм Россия Федерацияса нормативнӧй инӧда актъяслӧн корӧмъяс серти мероприятиеяслысь лыддьӧг, кутшӧмъясӧс сьӧмӧн ӧтув могмӧдӧм могысь сетӧны мукӧд сьӧмкудкостса трансфертсӧ, вынсьӧдӧм йылысь муниципальнӧй юкӧнлӧн инӧда акт;
б) муниципальнӧй юкӧнлӧн сьӧмкудйын эмӧсь муниципальнӧй юкӧнлысь рӧскод кӧсйысьӧмъяс, кутшӧмъясӧс сьӧмӧн ӧтув могмӧдӧм могысь сетӧны мукӧд сьӧмкудкостса трансфертсӧ, сьӧмӧн могмӧдӧм вылӧ сьӧмкуд ассигнованиеяс сійӧс олӧмӧ пӧртӧм вылӧ колана ыдждаын, кытчӧ пырӧ федеральнӧй сьӧмкудйысь сетны планируйтан мукӧд сьӧмкудкостса трансфертлӧн ыдждаыс;
в) кырымалӧма Комитет да Коми Республикаын лӧсялана меставывса асвеськӧдлан орган костын тайӧ Правилӧяслӧн 3 пункт серти мукӧд сьӧмкудкостса трансферт сетӧм йылысь артмӧдчӧм.
7. Мукӧд сьӧмкудкостса трансферт сетӧм вылӧ муниципальнӧй юкӧнъяс бӧръян муртӧсъясӧн лоӧны:
а) «Военнӧй вӧрзьӧдны позьтӧм эмбур Россия Федерацияса субъектъяслӧн асэмбурӧ, муниципальнӧй асэмбурӧ дон босьттӧг сетан пӧрадок йылысь да Россия Федерацияса торъя оланпастэчас актъясӧ вежсьӧмъяс пыртӧм йылысь» Федеральнӧй оланпас серти федеральнӧй асэмбурысь муниципальнӧй асэмбурӧ вӧрзьӧдны позьтӧм эмбур объектъяс дон босьттӧг примитӧм (а стӧчджыка гражданалы олӧм вылӧ абу урчитӧм зданиеяс, сооружениеяс, кутшӧмъясӧн позьӧ вӧдитчыны, урчитӧм пӧрадокын аварийнӧйӧн шуӧм уна патераа керкаясын олан жыръяс);
б) эм муниципальнӧй юкӧнлӧн Коми Республикаса республиканскӧй сьӧмкудйысь мукӧд сьӧмкудкостса трансферт примитӧм вылӧ сӧгласлун сы могысь, медым ӧтув сьӧмӧн могмӧдны муниципальнӧй юкӧнлысь рӧскод кӧсйысьӧмъясӧ, кутшӧмъяс артмӧны зданиеяс, сооружениеяс, кутшӧмъясӧс абу урчитӧма гражданалы олӧм вылӧ, кутшӧмъясӧн позьӧ вӧдитчыны, индӧм эмбурсӧ дон босьттӧг муниципальнӧй асэмбурӧ сетӧмкӧд йитӧдын сьӧмӧн видзигӧн;
в) эм муниципальнӧй юкӧнлӧн Коми Республикаса республиканскӧй сьӧмкудйысь мукӧд сьӧмкудкостса трансферт примитӧм вылӧ сӧгласлун сы могысь, медым ӧтув сьӧмӧн могмӧдны муниципальнӧй юкӧнлысь рӧскод кӧсйысьӧмъясӧ, кутшӧмъяс артмӧны сэк, кор муниципальнӧй юкӧнӧн урчитӧм пӧрадокын аварийнӧйӧн шуӧм уна патераа керкаясын олан жыръяс муниципальнӧй эмбурӧ дон босьттӧг сетігӧн мӧдлаӧ овмӧдӧ жыръяс кӧртымалысьяссӧ да налӧн семьяясӧ пырысьяссӧ.
8. Мукӧд сьӧмкудкостса трансфертсӧ вуджӧдӧны сы мындаын, мыйта колӧ, медым мынтыны муниципальнӧй юкӧнлӧн сьӧмкуд сьӧм босьтысьлысь сьӧм кӧсйысьӧмъяссӧ, кутшӧмъяс лӧсялӧны мукӧд сьӧмкудкостса трансферт сетан медшӧр могъяслы, пайын, мый лӧсялӧ тайӧ Правилӧяслӧн 4 пункт серти Артмӧдчӧмӧн урчитӧм рӧскод кӧсйысьӧмсӧ сьӧмӧн ӧтув могмӧдан тшупӧдлы.
Федеральнӧй казначействолӧн мутас органъяс Федеральнӧй казначействоӧн урчитӧм пӧрадокын збыльмӧдӧны Коми Республикаса республиканскӧй сьӧмкуд сьӧм босьтысьлысь мукӧд сьӧмкудкостса трансферт сы мындаын, мыйта колӧ, медым мынтыны муниципальнӧй юкӧнлӧн сьӧмкуд сьӧм босьтысьяслӧн рӧскод серти сьӧм кӧсйысьӧмъяссӧ, кутшӧмъясӧс сьӧмӧн могмӧдан ӧшмӧсӧн лоӧ мукӧд сьӧмкудкостса трансферт, вуджӧдӧм серти уджмогъяссӧ. 
Федеральнӧй казначействолӧн Коми Республикаын веськӧдланін урчитӧм пӧрадокын вуджӧдӧ мукӧд сьӧмкудкостса трансфертсӧ тшӧтъяс вылӧ, кутшӧмъясӧс Федеральнӧй казначействолӧн Коми Республикаын веськӧдланінӧн восьтӧма Россия Федерацияса шӧр банклӧн учреждениеясын сы вылӧ, медым босьтны учёт вылӧ меставывса сьӧмкуд сьӧмкӧд операцияяссӧ.
Мукӧд сьӧмкудкостса трансфертсӧ петкӧдлӧны муниципальнӧй юкӧнса сьӧмкудлӧн чӧжӧсын Россия Федерацияса сьӧмкуд классификациялӧн лӧсялана кодъяс серти.
9. Мукӧд сьӧмкудкостса трансфертсӧ сетӧны сэк, кор муниципальнӧй юкӧн кутчысьӧ мукӧд сьӧмкудкостса трансферт сетан условиеясӧ да муртӧсъясӧ, кутшӧмъясӧс урчитӧма тайӧ Правилӧяслӧн 6 да 7 пунктъясӧн.
10. Комитет дугдылӧ вуджӧдны мукӧд сьӧмкудкостса трансфертсӧ муниципальнӧй юкӧнлӧн сьӧмкудйӧ сэк, кор муниципальнӧй юкӧн оз кутчысь мукӧд сьӧмкудкостса трансферт сетан пӧрадокӧ да условиеясӧ, муниципальнӧй юкӧнлӧн кӧсйыссьӧмъяссӧ, кутшӧмъясӧс урчитӧма Артмӧдчӧмӧн.
Комитет тайӧ пунктын индӧм случайясын примитӧ мукӧд сьӧмкудкостса трансферт вуджӧдӧмсӧ дугӧдлӧм йылысь помшуӧмсӧ индӧм торкалӧмъяссӧ эрдӧдан лун бӧрын мунысь 1 уджалан лун чӧжӧн. Индӧм помшуӧмсӧ Комитет ыстӧ муниципальнӧй юкӧнӧ сійӧс примитан лунсянь 5 уджалан лун чӧжӧн.
Мукӧд сьӧмкудкостса трансфертсӧ выльысь заводитӧны вуджӧдны муниципальнӧй юкӧнлы муниципальнӧй юкӧнӧн помкаяссӧ, мый вӧсна примитӧма мукӧд сьӧмкудкостса трансферт вуджӧдны дугӧдлӧм йылысь помшуӧмсӧ, бырӧдан лунсянь 10 уджалан лун чӧжӧн мукӧд сьӧмкудкостса трансферт выльысь вуджӧдны заводитӧм йылысь Комитетлӧн помшуӧм подув вылын.
11. Муниципальнӧй юкӧнӧн Комитетӧ мукӧд сьӧмкудкостса трансферт сетан условиеяссӧ олӧмӧ пӧртӧм йылысь да рӧскод збыльмӧдӧм йылысь, кутшӧмӧс сьӧмӧн могмӧдан ӧшмӧсӧн лоӧ мукӧд сьӧмкудкостса трансферт, отчётносьт сетан формаыс, кадколастъясыс да пӧрадокыс урчитсьӧны Артмӧдчӧмӧн.
Отчётносьтӧ колӧ пыртны тайӧ Правилӧяслӧн 6 пунктса «а» пунктулын индӧм инӧда актӧн вынсьӧдӧм мероприятиеяслӧн лыддьӧг серти збыльысь олӧмӧ пӧртӧм мероприятиеяс йылысь тӧдмӧгъяс, кутшӧмъясӧс сьӧмӧн ӧтув могмӧдӧм вылӧ сетӧма мукӧд сьӧмкудкостса трансферт.
12. Комитетӧ сетан юӧрлӧн да документъяслӧн збыльлун вӧсна кывкутӧ муниципальнӧй юкӧнса олӧмӧ пӧртан-тшӧктан орган.
13. Мукӧд сьӧмкудкостса трансфертъясыс лоӧны торъя могаӧн да найӧс оз позь веськӧдны мукӧд мог вылӧ.
Сэк, кор муниципальнӧй юкӧн видзӧма мукӧд сьӧмкудкостса трансфертсӧ абу торъя мог вылӧ да (либӧ) абу кутчысьӧма Артмӧдчӧмӧн да тайӧ Правилӧясӧн урчитӧм сійӧс сетан условиеясӧ, сы серти вӧдитчӧны Россия Федерацияса сьӧмкуд оланпастэчасӧн урчитӧм мырдӧн тшӧктан мераясӧн.
14. Комитет кутӧ тӧд вылын мукӧд сьӧмкудкостса трансфертлӧн мында да найӧс вуджӧдан кадколастъяс йылысь юӧрсӧ, кор лӧсьӧдӧ Коми Республикаса республиканскӧй сьӧмкудйысь кассӧвӧй мынтӧмъяс серти прогноз, мый колӧ урчитӧм пӧрадокын Коми Республикаса республиканскӧй сьӧмкуд олӧмӧ пӧртан кассӧвӧй план лӧсьӧдігӧн.
15. Комитет, Коми Республикаса сьӧм овмӧс министерство да сьӧм овмӧс бӧрся канмусянь контроль нуӧдысь мукӧд орган урчитӧм пӧрадокын видзӧдӧны мукӧд сьӧмкудкостса трансферт сетан медшӧр могъясӧ, пӧрадокӧ да условиеясӧ кутчысьӧм бӧрся, сы лыдын прӧверкаяс нуӧдӧмӧн.

